
เลือง เน ปอน แต อาํ เทิจ



เมบ็ย อุ มา งิ พะเยซู จัก ตา โบด จ็อง คยัม ยิว   

พะเยซู เมิจ อัห นอยมัด อัง แอ็ย นับทือ โบด จ็อง   

อัห เทิจ ซะ อุ คับ แกด ล็อง กา แลก เงิน อุ ตา มัด โบด



พะเยซู งค็อด  นํา เอิด ทัล แอง เปน มบัด เต็ก คยัม ตี 

อุ ตา โบด จ็อง  นํา ควํา แอม โตะ คับ ทุก แอม เงิน   

พะเยซู กา อู คับ อัห แค็ย “จี เอิด มด เน จัก แอม แอม  

อํา อัง จี โบด เปน กาด ตี เทิจ ซะ”  พะเยซู ลัก โบด จ็อง ญอน 

เปน ตีอุ พะเจา



อัห แจ็ย พะเยซู แอง 

โอน อัห ออย แค็ย 

พะเยซู เมบ็ย อํานาด 

อีนา อังงกัดเน ปอน?  

พะเยซู อู คับ อัห แค็ย “ทา 

แป ทําลาย โบด จ็อง เน   

เอิญ และ แอง แมะ 

แน็ย เวลา แพะ งิ”  

แต นา เลาะ เปน จัก ปอน  

ญอน โบด จ็อง เน แจ็ย 

เวลา แอง ซีซิบ 

ฮก วาง



โบด จ็อง ตี พะเยซู อู นัน เปยบ เมียน 

นัง นํา  ญอน นัง พะเยซู เปน ตีอุ พะเจา   

เญิม นัง พะเยซู 

เปล ตา ลํากางเคน  

เปล แพะ งิ ลวจ ลบ ลีด เล็ห แมะ



เมบ็ย อาจาน 

จ็อง จือ นิโคเดมัด 

เล็ห และ พะเยซู ญอน 

นํา โซะ เมิจจํา เลือง 

พะเจา แซะ เลีย เน   

นิโคเดมัด เมิจจํา แค็ย 

พะเยซู เปน ควัน พะเจา 

ญอน พะเยซู แอง ซะ 

แพยก ปอน



พะเยซู อู คับ นิโคเดมัด 

แค็ย “ทา อัหนา แอ็ย เกิด 

แมะ  คยัม ล็อง นัน กา 

แอ็ย ปอน เมิจ แพนซิก 

ซะวัน” แต นิโคเดมัด 

แอ็ย กูดแจ็ย แค็ย คยัม 

แกะ ลวจ ลบ วัล เกิด 

แมะ อังงกัดนา?  

นิโคเดมัด กึด แค็ย 

ออ อัง เลาะ มาเนอัน   

นา เลาะ กูด แพนซิก 

ซะวัน แอ็ย ปอน?



แอ็ย เจอ! พะเยซู กา อู 

แค็ย “กาน เปน คยัม 

เลาะ อัง ตาม กดมาย 

พะเจา แอ็ย ปอ   

แต มัห ตอง เกิด 

แมะ เจ็น ตา ซะมาล   

ซะมาล เน มัห ออย แอ็ย 

เมิจ  เปน เมียน งกืย   

คยัม แอ็ย กูดแจ็ย แอ็ย 

เมิจ นัง งกืย แต อัห 

เมิจ ซะ นดิ แนทะ 

งกืย ปด”



พะเยซู ดวัห นิโคเดมัด เลือง คยัม อิดซะลาเอว เญิม ตา อิง   

อัห เญิม คับ จม ซิห โมเซด แค็ย

“อิห แอ็ย มัก คนมปง ตี พะเจา โอน   

อิห แอ็ย เมบ็ย ออก  แอ็ย เมบ็ย ปด ซา ปอง!”



คยัม อิดซะลาเอว จม ซิห พะเจา   

พะเจา งค็อด  นํา กา แอง มัล เมบ็ย 

ปด เล็ห ท็อห อัห เปล แซะ ล็อง



คยัม อิดซะลาเอว คยอ โมเซด แค็ย 

“อิห จู ล็อง เมิจ ลวจ แค็ย อิห อัง 

บาป คับ พะเจา  คยอ มัห อะทิทาน 

ดวัห พะเจา เอิด มัล ปด ลํา อิห ฮะ!”  

โมเซด อะทิทาน เพือ อัห



ลวจมานัน พะเจา ดวัห โมเซด 

แค็ย “มัห แอง ลูบปน มัล เมบ็ย ปด 

มา นัง เล็ห ติด ละ ตา งกยัง   

จู ล็อง ตี มัล ท็อห ทา อัห ออย มัล ปอม นัน 

อัห กา ลีด เล็ห”  โมเซด กา แอง มัล 

ปอม มา นัง ติด ละ ตา งกยัง   

คยัม ตี ออย มัล นัน กา งัล เลาะ อ็อห



พะเยซู ดวัห นิโคเดมัด แค็ย 

“ควัน พะเจา กา และ ปอน ยก 

งกย็อห เมียน มัล ปอม นัน   

คยัม ตี ละแจ็ย ตา 

เอิญ กา เมบ็ย 

ซีวิด ซุดเจ็นจัก”



พะเยซู อู แค็ย 

“ญอน พะเจา ลัก โลก จน ปอ ปอน 

โอน ควันอัหคย็อง ออ มา ล็อง  

เพือ จู ล็อง ตี ละแจ็ย ตา นํา 

นัน เปล ลวจ แอ็ย โลญ จัก   

แต เมบ็ย ซีวิด อุ 

ซุดเจ็นจัก คับ พะเจา”



ตี พะเยซู อู อังงกัดเน ญอน 

คยัม จู ล็อง ตี ละแจ็ย ตา 

นํา กา ปอน เกิด แมะ 

เปน ควัน พะเจา



แจ็ล นัน นิโคเดมัด แอ็ย เนา เจือ    

แต แซะ วาง เจ็นตาตัน นํา แอง โอน ออย 

แค็ย ลัก คับ เจือ ตาม ตี พะเยซู อู   

เญิม พะเยซู เปล นิโคเดมัด เปน 

คยัม เอิด ซบ พะเยซู เจ็น ตา 

ลํากางเคน จัก เท๊ิบ 

ละ ตา อุโมง



ลวจมานัน พะเยซู คับ ลูกซิด นํา กา จัก ตี ซอ  เพือ คยัม โซะ ปง 

เลือง แพนซิก พะเจา คับ ปอน เจือ พะเยซู ควัน พะเจา



อาจาน จ็อง แอว และ พะเยซู

เลือง เน เล็ห เจ็น ตา พะคัมพี 

ยอน 2-3, กันดานวิที 21

“กําอู พะเจา ซอง ลวง ละ เมิจ คับ โอน กํากึด

คยัม ทํามะดา”   ซะดุดี 119:130



ตอนซุด



พะคัมพี ดวัห เลือง พะเจา ตี เลาะ พะเจา ตี แอง โลก โซะ จี แอ เมิจ จํา ออ 

พะเจา เมิจ จํา แค็ย แอ อัง อีนา แอ็ย เลาะ แซะ บยึ พะเจา แค็ย ตี แอ อัง นัน เปน 

บาป เญิม แอ เมบ็ย บาป แอ กา เปล แต พะเจา ลัก แอ ซะเละ นํา โอน ควันอัหคย็อง 

ออ มา ล็อง จือ พะเยซู เล็ห เปล ตา ลํากางเคน ลับ โตด บาป แตน แอ จ ูล็อง แต 

เญิม เปล ลวจ พะเยซู ลบ ลีด เล็ห! ทา แอ เจือ พะเยซู คับ อะทิทาน อู จือ นํา คยอ จี 

นํา ญกโตด บาป เติง มด ต ีแอ อัง พะเยซู กา ญกโตด โอน แอ คับ นํา กา 

เล็ห อุ คับ แอ! แอ กา เมบ็ย ซีวิด อุ คับ พะเยซู ซุด เจ็น จัก 

ทา แอ เจือ แค็ย เลือง เน เมบ็ย ซะเละ แอ อะทิทาน คับ พะเจา อังงกัดเน 

“พะเยซู ตี ลัก เอิญ เจือ แค็ย มัห เปน พะเจา เล็ห เปน คยัม ตา โลก เน เปล แตน 

บาป เอิญ เญิม มา นวะ เน มัห เมบ็ย ซีวิด อุ คยอ เจิน มัห กูด เล็ห ตา ซีวิด เอิญ 

คับ คยอ ญกโตด บาป เติง มด เอ็ห เอิญ ละ เอิญ เมบ็ย ซีวิด แมะ คับ งิ แมะ 

เอิญ และ ปอน จัก อุ คับ มัห ตา ซะวัน ซุด เจ็น จัก คยอ จวย เอิญ ละ 

จี ปง กํา มัห เปน ควัน มัห เต็ก ลวง มัห อาเมน”

อาน พะคัมพี อะทิทาน คับ พะเจา จู งิ!   ยอน 3:16

